
BOLALARNING 
TANQIDIY FIKRLASHINI 
RIVOJLANTIRISHGA TA’SIR 
ETUVCHI OMILLAR VA YOSH 
XUSUSIYATLARI
Erkinboyev Muhammadqodir Nodirbek o‘g‘li
Andijon davlat pedagogika instituti
Pedagogika yo‘nalishi 2-bosqich magistranti

Annotatsiya: Bolalarda tanqidiy fikrlash ko‘nikmalarini rivojlantirish ularning shaxs sifatida shakllanishi, mustaqil qaror 
qabul qilishi hamda muammolarni samarali hal etishida muhim omil hisoblanadi. Tanqidiy fikrlashning rivojlanish jarayoni 
bolalarning yosh, psixologik va kognitiv xususiyatlari bilan uzviy bog‘liq bo‘lib, ularning aqliy faoliyati, xotirasi, diqqati 
va mantiqiy tafakkuriga bevosita ta’sir ko‘rsatadi. Shuningdek, tanqidiy fikrlashning shakllanishiga bolalarning individual 
xususiyatlari va intellektual salohiyati bilan bir qatorda, oila muhiti, ta’lim jarayoni, pedagogik metodlar hamda ijtimoiy 
omillar ham sezilarli darajada ta’sir etishi ilmiy jihatdan tahlil qilingan.

Kalit so‘zlar: tanqidiy fikrlash, muammoli ta’lim, pedagogik metodlar, aqliy rivojlanish, pedagogik texnologiyalar.
Abstract: The development of critical thinking skills in children plays an important role in their personal growth, inde-
pendent decision-making, and effective problem-solving abilities. The process of developing critical thinking is closely 
related to children’s age, psychological, and cognitive characteristics and directly influences their mental activity, memory, 
attention, and logical reasoning. In addition, the formation of critical thinking is significantly affected not only by children’s 
individual characteristics and intellectual potential, but also by the family environment, educational processes, pedago
gical methods, and social factors, which are scientifically analyzed in the study.

Key words: critical thinking, problem-based learning, pedagogical methods, mental development, pedagogical techno
logies.
Аннотация: Развитие навыков критического мышления у детей играет важную роль в их личностном станов-
лении, самостоятельном принятии решений и эффективном решении проблем. Процесс формирования критиче-
ского мышления тесно связан с возрастными, психологическими и когнитивными особенностями детей, а также 
непосредственно влияет на их умственную деятельность, память, внимание и логическое мышление. Наряду с 
индивидуальными особенностями и интеллектуальным потенциалом детей, существенное влияние на развитие 
критического мышления оказывают семейная среда, образовательный процесс, педагогические методы и соци-
альные факторы, что получило научное обоснование в исследовании.

Ключевые слова: критическое мышление, проблемное обучение, педагогические методы, умственное развитие, 
педагогические технологии.

KIRISH
Tanqidiy fikrlashni ko‘pincha mulohazali fikrlash deb ham atashadi. Bu qobiliyatning asosiy mohiyati shun-

daki, o‘quvchi ma’lumotni passiv tarzda qabul qilmasdan, uni tahlil qiladi, baholaydi va qarama-qarshi fikrlarni 
ko‘rib chiqadi. Ta’lim jarayonida o‘quvchi o‘rganilayotgan materialni analiz va sintez qilish, taqqoslash, umum-
lashtirish, abstraksiyalash, xulosa chiqarish kabi fikr yuritish operatsiyalarini bilishi va qo‘llashi muhimdir. Ushbu 
fikr yuritish jarayonlari asosan logika fanining muammolari bilan bog‘liq bo‘lib, hozirgi vaqtda logika faniga 
yetarli darajada e’tibor qaratilmayapti. Shu sababli, har bir fan o‘qituvchisi o‘quvchilarga fikr yuritish operatsi-
yalarini tushuntirishi va ularni amaliyotda qo‘llash imkoniyatini yaratishi zarur.

Tanqidiy fikrlash shakllanishi uchun o‘quvchi o‘zi o‘rganayotgan sohani chuqur egallashi, ko‘p o‘qishi va 
bilim to‘plashi lozim. Bu esa tafakkurning yuksak darajada rivojlanganligini bildiradi. Ta’lim jarayoni o‘quvchining 
mustaqil fikrlash darajasi oshirilgandagina samarali bo‘ladi. Zamonaviy ta’lim texnologiyalarining asosiy maqsadi 
va mohiyati tanqidiy fikrlashni rivojlantirish hamda o‘quvchilarni mustaqil fikrlashga o‘rgatishdan iborat. Chunki 

faqat mustaqil o‘qib, mulohaza yuritib o‘zlashtirilgan bilim mustahkam bo‘ladi va turli sharoitlarda samarali 
qo‘llanadi. Tanqidiy fikrlash bilim olishning barcha bosqichlarida amalga oshiriladi, ayniqsa, muammoli-izlanuv
chan bosqichda. Ushbu bosqichda o‘quvchining mustaqilligi kengaytiriladi va u ta’lim jarayonida o‘z kashfiyoti 
hamda izlanishlari asosida yangi bilimlarni egallaydi. Bu pedagogik yondashuv ilmiy adabiyotlarda “kashfiyot 
orqali bilim olish” deb yuritiladi.

MAVZUGA OID ADABIYOTLAR SHARHI
Bolalarning tanqidiy fikrlashini rivojlantirish masalasi psixolog va pedagog olimlar tomonidan keng 

o‘rganilgan.
E.G‘. G‘oziyev umumiy psixologiyaga oid tadqiqotlarida tafakkur jarayonining shakllanishi insonning bilish 

faoliyati bilan uzviy bog‘liqligini ta’kidlaydi. Olimning fikricha, bolaning mustaqil fikrlashi va voqelikni tahlil qila 
olishi uning intellektual rivojlanish darajasini belgilovchi asosiy mezonlardan biridir.

M.G. Davletshin va Sh.B. Shoumarov yosh davrlari psixologiyasiga oid ilmiy qarashlarida bolalarning yosh 
xususiyatlari ularning fikrlash faoliyatiga bevosita ta’sir ko‘rsatishini asoslab bergan. Ularning tadqiqotlarida 
kichik yoshdagi bolalarda obrazli tafakkur ustun bo‘lsa, yuqori yosh bosqichlarida mantiqiy va tanqidiy tafakkur 
asta-sekin rivojlanishi qayd etilgan.

V.M. Karimova o‘zining ijtimoiy va oila psixologiyasiga oid tadqiqotlarida oilaviy muhitning bolaning fikrlash 
faoliyatiga sezilarli ta’sir qilishini ta’kidlaydi. Olimaning fikricha, oilada erkin muloqotning mavjudligi, bolaning 
fikriga hurmat bilan yondashilishi hamda mustaqil qaror qabul qilishga undalishi tanqidiy fikrlash ko‘nikmala-
rining rivojlanishiga xizmat qiladi.

Z.T. Nishonova esa bolalar psixologiyasiga oid ilmiy ishlarida bolaning diqqat, xotira va tafakkur jarayon-
lari bir-biri bilan chambarchas bog‘liq ekanligini ko‘rsatib, ta’lim jarayonida interfaol metodlardan foydalanish 
fikrlash faoliyatini faollashtirishini qayd etadi.

Rus psixolog olimlari L.S. Vigotskiy, P.Ya. Galperin va V.V. Davydovlarning ilmiy qarashlari ham tanqidiy 
fikrlashni rivojlantirishda muhim metodologik asos bo‘lib xizmat qiladi.

L.S. Vigotskiy bolaning aqliy rivojlanishi ijtimoiy muhit va ta’lim bilan bog‘liq ekanligini asoslagan bo‘lsa, 
P.Ya. Galperin aqliy harakatlarni bosqichma-bosqich shakllantirish nazariyasini ishlab chiqqan.

V.V. Davydov esa rivojlantiruvchi ta’lim orqali o‘quvchilarda nazariy tafakkur va mustaqil fikrlashni shakllan-
tirish mumkinligini ilmiy jihatdan asoslab bergan. Mazkur ilmiy qarashlar bolalarda tanqidiy fikrlashni rivojlanti
rishda pedagogik texnologiyalar va interfaol metodlarning samaradorligini ko‘rsatadi.

TADQIQOT METODOLOGIYASI
Tanqidiy fikrlashni rivojlantirish pedagogik jarayonlarda maxsus texnologik yondashuv orqali amalga 

oshiriladi. Bu jarayon quyidagi asosiy bosqichlarni o‘z ichiga oladi:

1.	 O‘quvchi uchun ahamiyatli bo‘lgan muammoni yaratish – dars jarayonida o‘quvchi uchun qiziqarli va 
dolzarb muammo taqdim etiladi. Bu esa uning e’tibori va izlanish motivatsiyasini uyg‘otadi. 

2.	 O‘rganilayotgan mavzuda qarama-qarshilikni ko‘rsatish va tushuntirish – o‘quvchi mavzudagi 
nomutanosiblik yoki muammo mavjudligini anglab yetishi lozim. Bu bosqichda u muammoni o‘z nuqtayi 
nazaridan baholash va tahlil qilishga o‘rgatiladi. 

3.	 Ijodiy natijani ifodalash – o‘quvchi muammoga yechim topish jarayonini ijodiy faoliyat sifatida his etadi va 
o‘z kashfiyoti orqali yangi bilimlarni shakllantiradi.1

Ta’lim jarayoni an’anaviy yondashuvdan tubdan farq qiladi. An’anaviy usulda o‘qituvchi bilimning yagona 
manbai bo‘lib qoladi va o‘quvchining qiziqishi, ilgari egallagan bilimlari yoki shaxsiy munosabati hisobga olin-
maydi. Shu sababli ko‘plab holatlarda an’anaviy ta’lim samaradorligi past bo‘lishi mumkin. Didaktikadagi asosiy 
muammolardan biri shundaki, ta’lim jarayonida o‘quvchining yetuklik darajasi hamda ilgari egallagan bilimlarini 
hisobga olish yetarli darajada amalga oshirilmaydi.

Bolalarning tanqidiy fikrlashini shakllantirish va rivojlantirishda shaxsiy xususiyatlar hamda psixologik 
omillar muhim ahamiyatga ega. Bu omillar bolalarning o‘qishga bo‘lgan munosabati, tafakkur darajasi va ijodiy 
faoliyatga qobiliyatini belgilaydi. Ularni uchta asosiy yo‘nalishda tahlil qilish mumkin:

•	 aqliy rivojlanish darajasi,

•	 emotsional barqarorlik va motivatsiya,

•	 shaxsiy qiziqish hamda bilimga intilish.

1	  Ennis, R. H. (2011). The Nature of Critical Thinking: An Outline of Critical Thinking Dispositions and Abilities.

TAHLIL VA NATIJALAR
1.	 Aqliy rivojlanish darajasi

Bolalarning umumiy intellektual salohiyati tanqidiy fikrlashning shakllanishida asosiy omillardan biri hisob
lanadi. 

Aqliy rivojlanish darajasi quyidagi jihatlarni o‘z ichiga oladi:

1.	 Mantiqiy tafakkur: bolaning sabab-oqibat munosabatlarini tushunishi, faktlarni tahlil qilishi va ularni 
umumlashtirish qobiliyati. Tanqidiy fikrlash aynan shu mantiqiy asosga tayanadi, chunki u turli nuqtayi 
nazarlarni solishtirish va qaror qabul qilish imkonini beradi.

2.	 Tahlil qobiliyati: ma’lumotlarni qiyoslash, asoslash va xulosaga kelish bolaning tanqidiy fikrlashida hal 
qiluvchi rol o‘ynaydi. Masalan, tarixiy voqealarni o‘rganayotganda yoki matematik masalalarni yechayot-
ganda bolaning tahliliy fikrlash qobiliyati ularni qismlarga ajratish va har bir qismini chuqur o‘rganishga 
yordam beradi.

3.	 Muammolarni hal qilish qobiliyati: bolaning yangi va murakkab vaziyatlarda mantiqiy yechim topish 
qobiliyati tanqidiy tafakkurini mustahkamlaydi.

Shuni ta’kidlash lozimki, aqliy rivojlanish darajasi faqatgina IQ ko‘rsatkichlari bilan o‘lchanmaydi, balki bola-
ning ijodiy va amaliy fikrlash qobiliyati ham unga kiradi. Shu sababli pedagoglar bolalarning aqliy salohiyatini 
baholashda o‘quv faoliyatidagi turli topshiriqlar va vaziyatlarni tahlil qilishni asosiy mezon sifatida qo‘llashlari 
lozim.

2.	 Emotsional barqarorlik va motivatsiya

Bolalarning emotsional holati va motivatsiyasi tanqidiy fikrlashni rivojlantirishda muhim ahamiyat kasb 
etadi. Bu jihatlar quyidagilarni o‘z ichiga oladi:

O‘zini ifoda etish qobiliyati: bolaning fikrlarini erkin va aniq ifoda etishi, o‘z qarashlarini boshqalarga 
yetkazish qobiliyati. O‘z fikrini ochiq ayta oladigan bola tanqidiy fikrlash jarayonida faol ishtirok etadi. Tanqidiy 
fikrlashni rivojlantirishda o‘qituvchi o‘quvchilarga mos savollar berish orqali ularni faol mulohazali tafakkurga 
jalb qiladi. Savollar har bir bosqichga xos bo‘lib, o‘quvchining bilimi, tushunishi va fikrlash qobiliyatini rivojlan-
tiradi.

Da’vat bosqichi:

1.	 “O‘rganilayotgan mavzuga asos bo‘ladigan ma’lumotlarni bilasizmi?” 

2.	 “Ularni bilish nima uchun zarur?” 

3.	 “Nimani anglamoqchi edingiz, lekin aniqlay olmadingiz?” 

4.	 “Bu nima uchun muhim?” 

Anglash bosqichi:

1.	 “Bu materialdan qanday yangilikni bilib oldingiz?” 

2.	 “Siz bu haqida qanday fikrdasiz?” 

3.	 “Buning ahamiyati nimada?” 

4.	 “Sizga nima kuchli ta’sir etdi?” 

5.	 “Bilib olganingiz sizning tajribangizga mosmi?” 

6.	 “Bu yaxshimi yoki yomonmi?” 

7.	 “Muammoni yaxlit holda qanday tasavvur etasiz?” 

8.	 “Voqeaning keyingi rivoji haqida qanday fikrdasiz?” 

Fikrlash bosqichi:

1.	 “Bu haqda qanday fikrdaman?” 

2.	 “Bu ma’lumot sizdagi bilimlarga qanchalik mos keladi?”2

2	 Ennis, R. H. (2011). The Nature of Critical Thinking: An Outline of Critical Thinking Dispositions and Abilities.

O‘quvchi o‘qituvchi bilan birgalikda faoliyat olib borib, bilimlarni o‘zlashtirish bilan birga, ularni o‘zining ijodiy 
kashfiyoti sifatida his etadi. Shu orqali o‘qish faoliyati shaxsiy yutuq sifatida qabul qilinadi, bilish motivatsiyasi 
ortadi va o‘quvchida o‘qishga qiziqish paydo bo‘ladi.

Zamonaviy ta’limni tashkil etishda muhim talab – ortiqcha ruhiy va jismoniy kuch sarf etmasdan, qisqa 
vaqt ichida yuksak natijalarga erishishdir. Bu esa muayyan nazariy bilimlarni o‘quvchilarga yetkazish, ma’lum 
faoliyat yuzasidan ko‘nikma va malakalarni shakllantirish, o‘quvchilarning faoliyatini nazorat qilish hamda 
ularning bilim, ko‘nikma va malaka darajasini baholashni o‘z ichiga oladi.

Shu jarayon o‘qituvchidan yuqori darajadagi pedagogik mahorat va ta’lim jarayoniga nisbatan ijodiy 
yondashuvni talab qiladi. Pedagogik texnologiya subyektiv xususiyatga ega bo‘lib, har bir o‘qituvchi ta’lim va 
tarbiya jarayonini o‘z imkoniyati hamda kasbiy mahoratidan kelib chiqqan holda ijodiy tashkil etishi lozim.

Qanday shakl, metod va vositalardan foydalanilishidan qat’i nazar, pedagogik texnologiyalar ta’lim-tarbiya 
jarayonida quyidagi vazifalarni bajarishi zarur:

•	 pedagogik faoliyat samaradorligini oshirish; 

•	 o‘qituvchi va o‘quvchilar o‘rtasida o‘zaro hamkorlikni ta’minlash; 

•	 o‘quvchilarning o‘quv predmetlari bo‘yicha puxta bilim egallashini ta’minlash; 

•	 o‘quvchilarda mustaqil, erkin va ijodiy fikrlash ko‘nikmalarini shakllantirish; 

•	 o‘quvchilarning o‘z imkoniyatlarini ro‘yobga chiqarishlari uchun zarur shart-sharoitlarni yaratish; 

•	 pedagogik jarayonda demokratik va insonparvarlik g‘oyalarini ustuvor qilish.3

Pedagogik texnologiyalardan majburan foydalanish mumkin emas. Ular faqat tajribali pedagoglar tomonidan 
asoslangan, ilg‘or texnologiyalarni maqsadga muvofiq qo‘llash orqali samarali natija beradi va o‘quvchilarni 
ijodiy rivojlantirishga xizmat qiladi.

Bugungi kunda rivojlangan mamlakatlarda pedagogik texnologiyalar o‘quvchilarning o‘quv va ijodiy faoli-
yatini oshirish, ta’lim-tarbiya jarayonining samaradorligini kafolatlash maqsadida keng qo‘llanilmoqda. Ushbu 
texnologiyalarni tashkil etuvchi metodlar interfaol metodlar nomi bilan mashhur bo‘lib, ular ta’lim amaliyotida 
o‘quvchilarning faolligi va mustaqil fikrlashini rivojlantirishda muhim vosita hisoblanadi.

Keyingi qismda interfaol metodlarning mohiyati va ulardan foydalanish usullari haqida batafsil so‘z yuri
tiladi.

“Aqliy hujum” metodi muayyan mavzu yuzasidan berilgan muammolarni hal etishda qo‘llaniladigan peda-
gogik usullardan biridir. Ushbu metod mashg‘ulot ishtirokchilarini muammo yuzasidan keng va har tomonlama 
fikr yuritishga, shuningdek, o‘z tasavvurlari va g‘oyalaridan ijobiy foydalanishga rag‘batlantiradi. Shu orqali 
o‘quvchilarda muayyan ko‘nikma va malakalar shakllanadi hamda bir nechta original yechimlarni topish imkoni-
yati yaratiladi.

Metodning asosiy vazifalari:

•	 tanlab olingan mavzular doirasida ma’lum qadriyatlarni aniqlash; 

•	 ular bilan bog‘liq muqobil g‘oyalarni ishlab chiqish; 

•	 mashg‘ulot ishtirokchilarini muammo bo‘yicha keng fikr yuritishga rag‘batlantirish. 

Metoddan samarali foydalanish qoidalari:

1.	 O‘quvchilarni muammo doirasida keng fikr yuritishga undash va ularning mantiqiy fikrlarini bildirishiga 
erishish. 

2.	 Har bir o‘quvchi tomonidan bildirilgan fikrlar rag‘batlantiriladi, eng maqbul fikrlar tanlab olinadi. Fikrlarning 
rag‘batlantirilishi yangi fikrlarning paydo bo‘lishiga olib keladi. 

3.	 Har bir o‘quvchi o‘z shaxsiy fikrlariga asoslanishi va ularni o‘zgartirishi mumkin. Avvalgi fikrlarni umum-
lashtirish, turkumlashtirish yoki o‘zgartirish ilmiy asoslangan fikrlarning shakllanishiga zamin yaratadi.

4.	 Mashg‘ulot jarayonida o‘quvchilarning faoliyati baholanmaydi. Agar fikrlar baholanadigan bo‘lsa, o‘quv
chilar diqqatini shaxsiy himoyaga qaratadi va yangi g‘oyalar ilgari surilmaydi. Metodning maqsadi – keng 
fikr yuritishni rag‘batlantirishdir.

3	 Минаев, В. Г., & Савельева, И. В. (2010). Педагогические технологии и методы обучения. Москва: Просвещение.

Metodning qo‘llanilishi

“Aqliy hujum” ijtimoiy hayotda va ishlab chiqarishda qo‘llaniladigan ish usuli bo‘lib, ta’lim jarayonida ham 
keng qo‘llaniladi. Bu metod da’vat, anglash va fikrlash bosqichlarida samarali ishlatiladi. Muammoli vaziyat, 
yangi tushuncha yoki yangi mavzu tanlanadi, ishtirokchilar o‘z fikri, mulohazasi va takliflarini bayon etadi. 
Barcha aytilgan ma’lumotlar qayd etiladi va keyin eng maqbul fikr tanlanadi. Guruhning barcha qatnashchilari 
faol ishtirok etishi shart. Hech qanday fikr cheklanmaydi va tanqid qilinmaydi. Noto‘g‘ri bildirilgan fikr ustidan 
kulish yoki tanqid qilish taqiqlanadi. “Aqliy hujum” metodi o‘quvchilarda mustaqil, ijodiy va keng fikrlash qobili-
yatini shakllantiradi, mashg‘ulot jarayonini interfaol va qiziqarli qiladi hamda ta’lim samaradorligini oshiradi.

XULOSA VA TAKLIFLAR
Bolalarda tanqidiy fikrlashni rivojlantirish zamonaviy ta’lim tizimining eng muhim vazifalaridan biri hisobla-

nadi. Tanqidiy fikrlash o‘quvchilarning mustaqil qaror qabul qilishi, muammolarni tahlil qilishi, turli vaziyatlarga 
obyektiv baho bera olishi hamda ijodiy yondashuv asosida yechim topish qobiliyatini shakllantiradi. Tadqiqot 
natijalari shuni ko‘rsatdiki, bolalarning yosh va psixologik xususiyatlari, aqliy rivojlanish darajasi, emotsional 
barqarorligi hamda motivatsiyasi tanqidiy fikrlashning shakllanishida muhim omil hisoblanadi. Shuningdek, oila 
muhiti, pedagogik yondashuvlar va interfaol metodlardan samarali foydalanish ham ushbu jarayonning sama-
radorligini oshiradi.

Ta’lim jarayonida “Aqliy hujum”, muammoli ta’lim, savol-javob va interfaol metodlardan foydalanish o‘quv
chilarning faolligini oshirib, ularning erkin va mustaqil fikrlashiga xizmat qiladi. Shu bilan birga, o‘qituvchining 
pedagogik mahorati va ijodiy yondashuvi ham tanqidiy fikrlashni rivojlantirishda alohida ahamiyatga ega ekan-
ligi aniqlandi.

Mazkur tadqiqot asosida quyidagi takliflarni ilgari surish mumkin:

•	 ta’lim jarayonida interfaol metodlardan muntazam foydalanishni kengaytirish; 

•	 o‘quvchilarning mustaqil fikrlashini rivojlantiruvchi topshiriqlar sonini oshirish; 

•	 pedagoglarning tanqidiy fikrlashni rivojlantirishga oid metodik tayyorgarligini kuchaytirish; 

•	 oilada bolalarning erkin fikr bildirishiga qulay psixologik muhit yaratish; 

•	 ta’lim jarayonida zamonaviy pedagogik texnologiyalarni samarali qo‘llash. 

Yuqoridagi omillarni amaliyotga joriy etish bolalarda tanqidiy fikrlash ko‘nikmalarini rivojlantirishga, ularning 
intellektual salohiyati va ijodiy faolligini oshirishga xizmat qiladi.

Foydalanilgan adabiyotlar ro‘yxati:
1.	 G‘oziyev E.G‘. Umumiy psixologiya. – T.: O‘qituvchi, 2002. 
2.	 Davletshin M.G. Umumiy psixologiya. – T.: TDPU, 2005. 
3.	 Davletshin M.G., Shoumarov Sh.B. Yosh davrlari psixologiyasi. – T.: O‘qituvchi, 2007. 
4.	 Karimova V.M. Ijtimoiy psixologiya. – T.: Fan, 2010. 
5.	 Karimova V.M. Oila psixologiyasi. – T.: Fan va texnologiya, 2008. 
6.	 Nishonova Z.T. Bolalar psixologiyasi. – T.: TDPU, 2012. 
7.	 To‘raqulov X.A. Pedagogika nazariyasi. – T.: Fan, 2009. 
8.	 Yo‘ldoshev J.G‘. Pedagogika asoslari. – T.: O‘qituvchi, 2011. 
9.	 Выготский Л.С. Мышление и речь. – М.: Лабиринт, 1999. 
10.	 Выготский Л.С. Педагогическая психология. – М.: Педагогика, 1991. 
11.	 Гальперин П.Я. Введение в психологию. – М.: МГУ, 1976. 
12.	 Рубинштейн С.Л. Основы общей психологии. – СПб.: Питер, 2002. 
13.	 Давыдов В.В. Теория развивающего обучения. – М.: Интор, 1996. 
14.	 Эльконин Д.Б. Психология обучения младшего школьника. – М.: Просвещение, 1974. 
15.	 Леонтьев А.Н. Деятельность. Сознание. Личность. – М.: Политиздат, 1975.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, may, 5(3)-son

2026. №5(3)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


